
 Maqolada boshlangich sinf oʻquvchilarining nutqini 

oʻstirishda lug‘at ishi doirasida 4-sinf o’qish kitobida 

berilgan turli janrdagi asarlardagi shevaga oid so’zlar 

tahlil qilingan va metodik yondashilgan. 

Oʻqituvchi oʻz nutqining bolalarga qanday ta’sir etayotganini kuzatishi, tushunarli va 

qiziqarli boʻlganini hisobga olishi kerak. Oʻqituvchining mahorati shundaki, oʻqituvchining 

nutqi yoqimli, ta’sirchan boʻlishi, uning soʻz boyligi qanchalik yuqoriligiga bog‘liq. Oddiygina 

misol qilib, tushuntirayotgan mavzusini bir xillikdan qochib oʻquvchilarga tilimizning leksik 

imkoniyatlaridan foydalangan holda ma’nodosh, zid soʻzlardan foydalangan holatda kichik 

yoshdagi oʻquvchi eslab qoladigan darajada tushuntirilsa maqsadga muvofiq boʻladi. 

Tabiiyki, oʻquvchilarning nutqi ravon, chiroyli, jarangdor boʻlishi, ularning qanchalik soʻz 

boyligi koʻpligi, oʻqituvchi bilan lug‘at ustida koʻproq ishlasa, oʻylaymanki, bu yaxshi natija 

beradi. Oʻquvchilarning bilish faoliyatlarining oʻziga xos taraqqiy etishini hisobga olish, ayniqsa, 

ularning ruhiy, fiziologik xususiyatlari bilan bog‘liq boʻlgan ishlarga yetarli ahamiyat qilish 

lozim. Ularga nisbatan e’tiborni kuchaytirish, mehrli va hamisha shirinsuxan boʻlish talab 

etiladi. Bola shaxsi pedagogik va psixologik nuqtayi nazardan juda nozik his-tuyg‘ularga boy 

boʻlib, oʻqituvchi ana shu tuyg‘ularni ilg‘ashi. Bola ruhiyatini koʻrsatishi, ta’lim jarayonida 

insonparvarlik tarbiyasiga alohida e’tibor berishi zarur. Oʻqituvchi soʻz boyligi ham oʻquvchilar 

uchun bir namunadir. Oʻqituvchining nutqi ravon, tushunarli boʻlib bir xillikdan qochgan holda 

nutq soʻzlasa, eng avvalo, oʻquvchilar ham oʻqituvchidan andoza oladi.  

Biz ushbu maqolamizda 4- sinf o’qish kitobidagi turli janrlarda o’rin egallagan shevaga 

oid so’zlarni tahlilga tortamiz. Shevaga oid so’zlar ikki xil manbaga asoslanib olinadi: shevadan 

adabiy tilga o’tgan shevaga oid so’zlar,(bu so’zlar adabiy tilga ma’lum bir shevadan o’tgan bo’lib, 

qo’llanishi faol emas) aslida shevaga oid so’zlar.  

“Chumchuq bilan chumoli” Aziz Abdurazzoq ertak: chayir – baquvvat, olg‘ir- chaqqon, 

epchil, quyuq- koʻp, sershox (… Tutning quyuq, chayir shoxlarida chumchuqlar chug‘ullashar 

ekan.) bu so’z adabiy tilde ham mavjud bo’lib ko’proq shevalarda faol qo’llanadi.“Qush tili” 

Mirtemir she’r: boʻzlashaylik-mungli, dardli tovush chiqarmoq, nola, qilmoq, tillashaylik- 

gaplashaylik, yovuq- yaqin, “Yomg‘ir” Farhod Musajonov hikoya: dovdirroq- soddaroq, 

shoshqaloqroq, “Xatarli uchrashuv” Pirimqul Qodirov (hikoya): biyday- ochiq, yalang; keng, 

“Ola buzoq” G‘ofur G‘ulom she’r: baqbaqa- g‘urra, qavariq, qamchindasta- qamchi dastasi, 

“Tushovli toy” Nosir Fozilov hikoya: tushovlangan- oyoqlari bog‘langan erkin harakatlana 

olmaydigan, oʻmrovi- koʻkrak qismi, chilvir- ingichka pishiq arqon, esxonasi- shoshib qolib, 

oʻzini yoʻqotib qoʻyish, “Joʻja” Anvar Obidjon (she’r): qirarman- koʻplab yoki yopasigaa 

oʻldirmoq. 

…Chigirtkani qiraman, 

Goh pashsha yeb koʻraman. 

Nima topsam «uraman», 

Asl xoʻroz joʻjaman. 

 Qirmoq so’zi adabiy tilimizda mavjud bo’lib tushunilish doirasiga ko’ra hammaning ham 

nutqida faol qo’llanmasligi tufayli adabiy tilimizga shevadan o’zlashgan. Bu so’z bilan bog’liq 

qirg’inbarot so’zi mavjud bo’lib aynan shu so’zning qisqargan shakli hisoblanadi. Koʻklam nafasi 

esib, qatqaloq qorlar eriy boshlagan payt. Har yilgidek, bu paytda jamoa xoʻjaligimiz 

choʻponlari Sirdaryo boʻyidagi yassi yaylovga oʻtov tikib, koʻchib chiqishadi… ), oʻtov- yengil 

material, kigizdan yasalgan konussumon koʻchma uy, turar joy, quloqchin- tushurib 

qoʻyiladigan quloqlari bor issiq telpak oʻlimtik- oʻlgan jonivor, qoʻshog‘iz- ketma-ket ikki oʻq 

otish mumkin boʻlgan, qayishmoq- bukilmoq, jing‘il- yulg‘un oʻsimligi, hakalak – bir oyoqlab 

sakrab yurish, “Nafsi hakalak otmoq” iborasida “ishtahasi ochilib, nafsini toʻxtata olmaslik”, 

“nafsi yomonlik” degan ma’nolar bor, “Mardlik va aql yorug‘ligi” Miraziz A’zam qoʻr- choʻg‘, 

oʻgit- nasihat, tayin- aniq, Qovun sayli Shukur Sa’dulla: pushtalarida- yonma- yon joʻyaklar 

orasidagi, odatda qator qilib ekin ekiladigan  uzun yer boʻlagi, ekin palak otishi uchun 

qoldirilgan boʻsh joy, choydish- suv, choy qaynatiladigan metal idish, qumg‘on, karji- qovun 

tilimidan koʻndalangiga kesilgan boʻlak, “Ikki saxiy” ertak: obi yovg‘on – qadimda insonlar 

ocharchiliq yillarida yegan suv va gurichdan tayyorlanga taom; bu so’z eskirgan so’z bo’lib, ba’zi 

shevalarda yovg’on yoki qipchoq shevalarida jovg’on sho’rva shaklida qo’llanib turadi. “Odobli 

boʻlish osonmi”  Anvar Obidjon ertak: dumbul - donli ekinlar, makkajo’xorining ta’m kirib 

qolgan, lekin hali yetilib pishmagan holati (bu oʻrinda makkajoʻxori nazarda tutilgan), uvat- 

dalaning cheti, javrayveribdi- koʻp gapiribdi garchi bu so’zlar   tilimizda yuqoridagi ba’zi so’zlar 

kabi adabiy tilga kiritilgan bo’lsada nofaoldir. O’z navbatda bu nofaollik qo’llanilish doirasi 

hududiy jihatdan chegaralanganligidandir. “Laqma it” Shukur Sa’dulla: g‘oʻra – dovuchcha, 

nishxoʻrd – mol yemay, qolgan xashak, sanqiydi- tentirab yuradi, boshpana – turarjoy, 

tumshayib - xafa boʻlib, jahl qilib, “Qoʻzichoq” Rauf Tolib: irg‘ishlab- sakrab, burama- 

qayrilgan, “Xarita” Normurod Norqobil xiyla- ma’lum darajada, birmuncha, qiyratmoq- bir 

tekis yoʻq qilmoq, qirmoq (shevadan oʻtgan soʻz ba’zi shevalarda faol qoʻllanadi), 

tumshaymoq- biror narsadan xafa boʻlib, ranjib yoki jahli chiqib, qovoq solib oʻtirmoq, ayil- 

egarning usti bilan otning qornidan aylantirib bog‘lanadigan toʻqali qayish (bu soʻz tilimizda 

mavjud boʻlsa ham kichik yoshdagi oʻquvchiga hududiy jihatdan notanish soʻz), ayilday botdi 

- qattiq tegdi, og‘ir botdi, ranjitdi, qolip- andaza, quyma shakl, loqayd- befarq, beparvo, 

sovuqqon, kashfiyot-ixtiro, topilma jimitdek- juda kichkina, jajji, mitti, zig‘ircha- ozgina, 

jindek; ko’rinib turibdiki bu asaarda ijodkor hududiy jihatdan chegaralangan so’zdan faol 

foydalanib, asarning ta’sir doirasini oshirgan. Ayil so’zi  adabiy tilda mavjud bo’lsada kichik 

yoshdagi o’quvchillar nutqida nofaoldir. Darslik hammaga umumiy bir xilda va boshqacha 

bo’’lishi ham mumkin emas. Sababi shundan iboratki, yuqoridagi so’z bilan bog’liq narsa ba’zi 

hududdagi bolalar ko’rmagan.  

Xulosa qilib shuni aytish kerakki, bola nutqining boyib borishida darsliklarda keragidan 

ortiq tilimizning jimjimadorligini ifodalab turuvchi so’zlar mavjud bo’lib, uni o’qitish va shu 

so’zlar asosida asar mazmunini tushuntirib borishga doir o’qitish metodlaridan foydalanish 

o’qituvchining dars samaradorli oshishida ham muhim ahamiyat kasb etadi. 

